
“Lojrat e fatit bashké me tregun e pasurive té patundshme shihen si dy sektorét me rrezikun
mé té larté pér pastrimin e parave.” do té konstatonte né verén e vitit 2018 Késhilli i
Europés né njé raport pér Shqipériné. Raporti i parapriu vendimit té geverisé pér té
mbyllur térésisht tregun e bixhozit né vend, i cili ishte kthyer né njé rrezik dhe lufté té
madhe mes aktoréve té saj, ku njé pjesé e miré e segmentit té tij ishte kapur nga grupe té
njohura kriminale.

“Autoritetet shqiptare besojné se lojrat e fatit dhe pasurité e patundshme jané sektorét mé té
ndjeshém sa i takon pastrimit té parave. Pér lojrat e fatit rreziku kryesor lidhet me pronésiné
dhe kontrollin e disa aktitiviteteve nga individé me risk té larté sesa me veté aktivitetin qé
béjné klientét.” do té argumentonte mé tej raporti i KE-sé.

Disa muaj mé pas rreziku gé sektori pérbénte pér ekonominé e vendit dhe shtrirja e tij
né duart e disa grupeve kriminale do té detyronte kryeministrin gé té merrte njé vendim
drastik me mbylljen e té gjithé tregut té lojrave té fatit. Deri né fund té vitit 2018 tregu

i lojrave té fatit kapte njé vleré prej 130 milion euro e ndaré né 82.6 milion euro pér
kazinoté dhe 49.6 milion euro pér bastet, pjesa tjetér i takonte Lotarisé Kombétare dhe
Bingove.

Numri i pikave té basteve ishte rritur né ményré eksponenciale gjaté dekadés sé fundit
duke kapur njé rekord prej 4200 pikash, té cilat operonin pérmes 3 kompanive té
licensuara né kété treg: ITSGA,Lotto Sport dhe Top Start. Interesi i grupeve kriminale

pér té hyré né fushén e lojrave té fatit solli dhe zbatimin e njé skeme té re, ku shumica

e pikave operonte pérmes NIPT-eve sekondare kundrejt njé giraje qé i jepej kompanisé
gé kishte licensén. Ligji i ri “Pér Lojrat e Fatit” i miratuar né vitin 2015 kufizonte ndjeshém
numrin e pikave té bastit qé do té operonin né Shqipéri duke vendosur distancén né

200 metra vijé ajrore largési nga njéra-tjetra dhe larg objekteve arsimore dhe atyre té
kultit. Investimi né kété fushé nga persona me aktivitet kriminal dhe lobimi i bizneseve té
sektorit shtyu dy heré afatin e hyrjes né fuqi té ligjit té ri, duke e |éné pér né vitin 2019.
Tashmé né kété piké i takonte geverisé pér té marré njé vendim.

“Ligji i ri lejonte hapésiré pér operimin e jo mé shumé se 1500 pikave té bastit né té gjithé
vendin, kjo do té thoshte mbylljen e automatikisht 2500 pikave ku njé pjesé e miré e zinxhirit
té tyre ishin né pronési té grupeve té ndryshme kriminale. Kush do té rrinte dhe kush do té
dilte nga tregu, ndérkohé qé investimet né hapjen e pikave ndér vite ishin té€ médha? E gjithé
kjo ¢éshtje mund té kthehej né njé lufté té re pér grupet kriminale, cka besoj se ka ¢uar dhe
qeveriné drejt kétij vendimi drastik.” thoté pér IDM Albania njé ish-zyrtar i larté i Policisé sé
Shtetit né ato vite né kushtet e anonimatit.

Lufta me lojrat e fatit dhe bizneset gé kishin zéné kété treg ka géné e vazhdueshme né
vite nga autoritetet. Edhe pse geveria e majté e sapoardhur né pushtet né vitin 2013 nisi
njé aksion pér formalizimin e kétij tregu té quajtur “Fundi i Marrézisé”, kontrolli i parave
gé garkullonte né kété sektor ishte deri diku i pamundur duke detyruar mbylljen e tyre.

“Shumé nga pronarét e basteve jané me precedenté penale. Edhe pas operacionit ‘Fund i
marrézisé’ marrézia nuk éshté mbyllur. 5 mijé pika operojné né vend dhe gindra miliona
lévizin jashté kanaleve té ligjit. Ajo gé ne béjmeé sot éshté kundérpérgjigia e duhur ne emér

té njé shoqerie té prekur nga ky fenomen.” do té thoshte né tetor té 2018-s kryeministri
Edi Rama gjaté seancés ku do té miratohej mbyllja e té gjithé sektorit té lojrave té fatit,
duke pérmendur dhe kércénimin gé u ishte béré disa deputetéve pér té votuar kundér
vendimit. “Respekt pér té gjithé ata qé kaluan njé periudhé stresi té vecanté me shumé “sms”



té llojeve té ndryshme dhe atyre qé i kané cuar ato “sms” qé i kané porositur nga jashté apo
brenda burgut.” tha kryeministri.

“Mbyllja e lojrave té fatit me pérdorimin e argumenteve sociale nuk géndron. Mendoj se ka
qéné njé ményré pér té mbyllur hesapet, pér té shmangur dimesionin e vérteté qé kishte marré
fenomeni dhe pér té pérgatitur terrenin e pérqéndrimit né pak duar té sektorit té ri-rregulluar
dhe pér té orientuar fluksin e parave drejt operatotréve qé kané mbetur né treg.” thoté
drejtori i Qendrés pér Kérkime Ekonomike Zef Preci.

Vendimi i Kuvendit té Shqipérisé mbylli térésisht sektorin e lojrave té fatit dhe lejoi
operimin dhe pér 1 vit e gjysém té “Regency Casino” e cila kishte paguar para 13 vjetésh
pér marrjen e njé licence kombétare. Zotimi ishte gqé té mos kishte mé licenca né kété
fushé dhe kazinoté té hapeshin né zona turistike nga operatoré me emér.

RIKTHIMI | BASTEVE - QEVERIA NE
PERGATITIE TE LIGIIT TE RI

Njé letér - peticion e Komitetit Olimpik Shqgiptar e firmosur nga 59 drejtues dhe anétaré
federatash sportive iu drejtua Kryeministrit Edi Rama né verén e kétij viti. Letra u
publikua né periudhén kur Luiza Gega u shpall Kampione e Europés né disiplinén e
atletikés, event i cili i rikujtoi publikut fondet e ulta né fushén e sportit dhe kushtet e
véshitra té stérvitjes sé saj. Letra e iniciuar nga ish-deputeti socialist Fidel Ylli i kérkonte
geverisé rihapjen e pikave té bastit dhe rritjen e fondeve pér sportin. Argumenti
mbéshtetej né dy pika kryesore: lulézimin e basteve né ményré té jashtéligishme dhe
mungesén né buxhet té taksave qé mund té vinin nga legalizimi i tyre.

“Vendimi pér mbylljen e lojrave té fatit ka qéné i drejté pér kohén, sepse kané qéné té
pérhapua vend e pa vend. Por bastet sportive vazhdojné té jené né informalitet dhe kjo ka
béré qé té ardhurat nga kjo veprimtari t'i shkojné krimit. Né té njéjtén kohé qé pérfitime
financiare gé mund t'i shérbejné rinisé i shkojné krimit, Federatave Sportive né Shqipéri kété
vit u éshté akorduar njé fond jashtézakonisht i vogél, i cili mund té sjellé edhe falimentimin e
Federatave.” shkruhej né letér.

Pérgjigjja pér kété kérkesé erdhi nga veté kryeministri Rama, i cili tha se tashmé kishte
ardhur koha qgé aktiviteti té rihapej dhe t'i jepej fund operimit té basteve né ményré té
jashtéligishme nga eksponenté me profile té larta kriminale. “Kjo kornizé gé e ka pérfshiré
Policiné e Shtetit né pérpjekje pér t'i parandaluar dhe pér t'i cuar para ligjit organizatorét e
basteve online né té zezé. Ku pér hir té vértetés ka pasur dhe njé pjesémarrje aktive té disa
elementéve té skeduar si profile té larta kriminale dhe drejtori i Agjencisé sé Lojérave té Fatit
mbulon pjesén qé éshté ligjérisht e qarté dhe nuk ka kompetencé té ndjeké aktivitetin ilegal gé
éshté kompetencé e Policisé sé Shtetit” tha kryeministri.

Pohimi i tij pér lejimin e basteve ka béré gé ministria e Financave dhe Ekonomisé té
nisé punén pér pérgatitjen e projektiligjit i cili pritet té miratohet gjaté kétij sesioni
parlamentar dhe té hyjé né fuqgi né janar té vitit té ardhshém. Ministria e Financave
parashikon gé té ardhurat né buxhet nga legalizimi i basteve té jené 17 milion euro, cka
pritet gé tregu i lojrave té fatit vetém pér kategoriné e basteve té zéré njé volum prej 80
milion euro.

Ekspertét shohin disa risqe né fushén e pastrimit té parave nga rikthimin e kétij aktviteti:
“Pérbén rrezik pér faktin se né kété sektor operohet me njé numeér té madh individésh qé
shkojné dhe luajné, cka e bén mé té favorshém fshehjen e burimit dhe jané kryesisht né
shuma nén limitin ligjor pér té gjurmuar burimin e parave, jané mé pak se 10 mijé dollaré dhe
véshtirésohet kontrolli dhe inspektimi. Késhtu krijohen premisa qé sektori té pérqéndrohet né
pak duar, formale, informale dhe njé pjesé kriminale.” sqaron Zef Pregi.

BOOM-I | KAZINOVE

Zona pérreth stadiumit “Air Albania” éshté kthyer né njé nga vendet mé térhegése

té kryeqytetit gé prej pérfundimit té tij nga kompania Alb-Star. Edhe pse stadiumi u
inagurua gé né néntor té vitit 2019, punimet pér pérfundimin e gendrés tregtare rreth
tij dhe njé kulle e cila do té ofrojé shérbime hoteliere vazhdojné. Kompania Alb-Star ka
pronésiné e kullés dhe dyganeve pérreth stadiumit falé njé kontrate pratneritet publik-
privat té firmosur me Federatén Shqiptare té Futbollit ku né kémbim té ndértimit té
stadiumit do té merrte pronésiné e kullés dhe dyganeve.

Né sheshin “Italia” pérpara stadiumit bashkohen té gjithé brezat: té rinjté qé shfrytézojné
lokalet dhe jetén e natés, fémijé gé luajné dhe té moshuar qé shétitin. Pérgjaté késaj
zone gjenden bare, restorante, dygane veshjesh dhe sé fundi kétyre bizneseve i éshté
shtuar edhe njé kazino me emrin “Arena”.

“Arena” nuk éshté kazinoja e vetme né zonén pérreth stadiumit. Pérballé saj u hap gjaté
fundit té vitit té shkuar “Royal Eagle Casino”, ndérsa né vitin 2020 Autoriteti i Mbikéqyrjes
sé Lojrave té Fatit licensoi “Grand Casino Tirana” né aférsi té gendrés sé kryeqytetit dhe
rinovoi licencén kombétare pér “Regency Casino” e cila ushtronte aktivitetin prej 15
vjetésh prané kompleksit “Taivan” né zonén e Shallvareve.

Njé tjetér licencé éshté miratuar gjaté vitit té shkuar pér “Marina Bay Casino” me
vendodhje né zonén e Ujit té Ftohté né Vloré. Ekspertét shtrojné piképyetje pér interesin
gé kané bizneset né hapjen e aktiviteteve né fushén e lojrave té fatit, ndérsa numérojné
Si njé nga risqget kryesore té kétij sektori pastrimin e parave té pista.

“Nuk ka asnjé spostim né periferi, kazinoté do té jené té mundura vetém pér hotelet apo
resortet me 5 yje né zonat e definuara me vendim té geverisé dhe té gjithé autoriteteve
pérkatése té planifikimit té territorit si “zona turistike”. Ta pérshpejtojmé procedurén, qé sa mé
shpejt té mbyllet ky film dhe sa mé shpejt né shtépité e shqiptaréve té shkojé mesazhi gé ky
film u mbylll” tha gjaté fjalimit pér mbylljen e bixhozit kryeministri né vitin 2018.

Por pavarésisht kétyre deklaratave dhe mbylljes sé mijéra bizneseve né Shqipéri tregu i
lojrave té fatit po i ringrihet mes piképyetje mbi pronésiné e grupeve gé e zotérojné até
dhe riskut té pastrimit té parave. Qé nga viti 2020 dhe deri mé sot numri i kazinove né té
gjithé vendin ka arritur né pesé, ku katér prej tyre jané té vendosura né kryeqytet.

Té dhénat zyrtare tregojné se gjaté vitit té shkuar kazionté deklaruan njé xhiro vjetore
52 milion euro, shifér e ngjashme me nivelet kur né Shqipéri lejohej aktiviteti i kazinove
me salla dhe atyre elektronike dhe e konsiderueshme nése vendoset né kontesktin e
pandemisé ku garkullimi dhe lévizja e qytetaréve ishte e kufizuar.

Né vitin 2020 tregu i kazinove ishte 23.7 milion euro, ndérsa operuan vetém dy prej tyre
“Regency Casino” dhe “Grand Casino Tirana” e vendosur prané Hotel Plazza.

Té dhénat e bilanceve zyrtare té dorézuara prané tatimeve tregojné se gjaté vitit 2021
tregu éshté dyfishuar. Dominimin mé té madh né biznesin e lojrave té fatit e ka “Adria
Entertainment” e vendosur prané Hotel Plaza me 29 milion euro xhiro dhe njé fitim neto
né vlerén e 3.3 milion eurove.

Vitin e shkuar prané “Regency Casino” jané luajtuar 19 milion euro dhe fitimi i realizuar
éshté 3.5 milion euro. Té dhénat e tregut tregojné se dy kazinoté e tjera té hapuara
pérgjaté vitit 2021 kishin njé xhiro vjetrore mé té ulét. 3.4 milion euro né “Royal Eagle”
dhe 500 mijé euro prané “Marina Bay” né Vloré. Kéto dy kazino rezultuan me njé humbje
vjetore pérkatésisht prej 2 milion euro dhe 127 mijé euro pér kazinone e Vlorés.

KUSH E DOMINON SOT TREGUN?
STRUKTURA E AKSIONEREVE

Ridhénia né tetor té vitit 2020 e licencés pér kazino tregtare nxorri né pah se pavarésisht
njé ligji té rrepté pér filtrimin e pronaréve né kéto aktivitete dhe kufizimit me ligj té
personave té dénuar pér vepra penale, lobet me té shkuar té dyshimté gjetén rrugén
pér té géndruar né kété treg. Njé nga pronarét pérfitues té “Regency Casino” né kohén e
licensimit ishte dhe Albano Aliko, i dénuar nga gjykata pér veprén e mashtrimit financiar,
e njohur si skema e mashtrimit me tollonat e naftés “Gulf”, e cila u shiti kupona nafte
dhjetra qyetaréve, kompanive ku mes tyre ishin edhe institucione shtetérore.

Po ashtu dhénia e licencés pér kazinoné né Vloré ka ndezur debatin publik se ¢faré
filtrash jané pérdorur pér depértimin e kompanive me orgjiné nga Meksika né Shqipéri.
Meksika shihet si njé vend me rrezik té larté sa i takon pastrimit té parave né fushén e
lojrave té fatit, cka pér ekspertét duhet t'i béjé mé shumeé vigjilenté autoritetet.

“Rreziku pér depértimin e parave me origjiné nga krimi éshté gjithmoné evident dhe varet
nga kapaciteti dhe integriteti i agjencive ligizbatuese. Dominimi nga njé numeér i kufizuar

operatorésh krijon mundési pér té orientuar fluksin e parave. Eshté njé garé mes sektorit
formal dhe atij informal pér té bashké kontrolluar kété sektor.” thoté Preci.

Dokumentat e dorézuara prané Agjencisé sé Mbikéqyrjes sé Lojrave té Fatit tregojné
se dy aktoré té vjetér té tregut ish - pronari i kompanisé “Apex-Al", Bledar Sinani dhe
Johannes Weissengruber dominojné 53% té tregut té lojérave té fatit né Shqipéri duke
u renditur té parét. Tre licenca té dhéna pér operim né kryeqytet zotérohet nga dyshja
Sinani - Weissengruber, edhe pse nuk jané pronaré né fushén e hotelerisé, kriter ligjor
pér dhénien e licencave té kazinove né hotele me 5 yje. 37% e tregut zotérorhet nga
“Regency Casino”, ndérsa pér vitin 2021 “Marina Bay” arriti té kapé vetém 1% té tregut.



RREZIKU | PASTRIMIT TE PARAVE

Industria e lojrave té fatit éshté njé nga mé té pérdorurat pér pastrimin e parave nga
grupime gé kané siguruar fitime té jashtéligishme. Skema qé pérdoret né kété treg
éshté realizimi i njé fitimi nga njé lojé né kazino apo bileté basti ku shuma gé ka luajtur
individi éshté shumé e ulét. Nga ana tjetér, i interesuari paguan nén doré njé kosto pér
shérbimin. Kostoja e larjes sé parave né lojrat e fatit éshté mé e lira, pasi nuk ka barré
tatimi mbi fitimin pér lojtarin, ndérsa kazinoja ose llotoja gé do t'i paguajé atij fitimin do
té keté shpenzime pér pagesén e lojtarit gé fitoi fiktivisht.

Shpenzimet e pakta né taksa i béjné lojrat e fatit mé té pélqyerat pér grupet kriminale
thoné ekspertét. “Duke géné njé sektor gé mundeésité e kontrollit shtetéror jané té kufizuara,
duke qéné njé sektor ku giurmimi éshté i véshtiré dhe me shumé pak hapa operacional:
thjesht pjesémarrje dhe njé pagesé formale takse béhet i déshiruar pér aktivitetin e pastrimit
té parave. Ka evidenca qé institucione té caktuara derdhin taksa né buxhet por né fakt nuk
kané aktivitet por thjesht shérbejné si licenca pér té pastruar paraté.” thekson Zef Preci.

“Fakt éshté qé pas mbyljes ky aktivitet déshmoi qé ishin shuma té médha parash informale
dhe né vend gé té transferoheshin né ekonominé toné, u transferuan né vendet fqinjé dhe
mbetén né disa duar oligopoli té kontrolluar ku ka dyshime edhe pér pérfshirjen e zyrtaréve
té larté.” pérfundon ai.

tituti pér Demokraci dhe Ndérmjetésim

Instituti pér Demokraci dhe Ndérmjetésim — IDM éshté njé organizaté
jo- geveritare, e themeluar né néntor té vitit 1999, qé ka né fokus

té veprimtarisé sé vet geverisjen pjesémarrése dhe institucionet
demokratike, procesin e integrimit né Bashkimin Evropian, zhvillimin

e shogérisé civile, bashképunimin rajonal dhe ¢éshtjet e sigurisé. Ne
synojmé konsolidimin e zhvillimeve né kéto fusha népérmjet hulumtimit
té pavarur, rritjes sé kapaciteteve dhe ndérveprimeve efikase pérmes
spektrit té gjeré té aktoréve né shoqéri.

Shénim: Piképamjet dhe pérfundimet qé jepen né kété botim nuk pasqyrojné
domosdoshmeérisht piképamjet e American Bar Association - Rule of Law
Initiative (ABA ROLI).



